
സാന്നിദ്ധ്യം

          സന്ധ്യാ ദിവാകർ                  :      അദ്ധ്യക്ഷ  

             രാജു  സി.കെ                    :      അംഗം (ലൈസൻസി)
            ഫ്രാൻസിസ്. എ. സി          :      അംഗം (നിയമം)    
 

ഒ  .  പി  .     നം  .     37  /  2025-26  

പരാതിക്കാരി     :   
1. ശ്രീമതി. ആയിഷ  വി.പി , ആയിഷാസ്, പുറയൻകോട്ട് പി.ഒ, 
  ഏച്ചൂർ, കോളിൻമൂല, കണ്ണൂർ-670591
            
എതിര്‍കക്ഷികള്‍     :  

1.  അസിസ്റ്റന്റ് എക്സിക്യൂട്ടീവ് എഞ്ചിനീയര്‍,
   ഇലക്ട്രിക്കല്‍ സബ് ഡിവിഷന്‍, ഏച്ചൂർ,
   കെ.എസ്.ഇ.ബി ലിമിറ്റഡ്, കണ്ണൂർ- ജില്ല.  

2. അസിസ്റ്റന്റ്  എഞ്ചിനീയര്‍, ഇലക്ട്രിക്കല്‍ സെക്ഷൻ,
   ഏച്ചൂർ, കെ.എസ്.ഇ.ബി ലിമിറ്റഡ്,
   കണ്ണൂർ-ജില്ല.       

ഉത്തരവ്
  പരാതിയുടെ പശ്ചാത്തലം  :-  

പരാതിക്കാരി ശ്രീമതി. ആയിഷ  വി.പി  , ആയിഷാസ്,പുറയൻകോട്ട്

പി.ഒ ,ഏച്ചൂർ,കോളിൻമൂല, കണ്ണൂർ-670591, Con No:1166599020326 എന്നവർ

ഏച്ചൂർ  ഇലക്ട്രിക്കൽ  സെക്ഷനു  കീഴിലെ  ഉപഭോക്താവാണ്.

ഫെബ്രുവരി,ഏപ്രിൽ മാസങ്ങളിൽ തനിക്ക്  ലഭിച്ച അസാധാരണ ബിൽ

തുക  അടക്കുവാൻ  നിർവാഹമില്ലാത്തതിനാലാണ്  പരാതിക്കാരി

ബഹുമാനപ്പെട്ട ഫോറത്തെ  സമീപിച്ചിരിക്കുന്നത്. 

പരാതിക്കാരിയുടെ വാദം   :-  

പരാതിക്കാരി,  ശ്രീമതി ആയിഷ വി.പി.,  തനിക്ക് സാധാരണ-

യായി 6000/- രൂപയ്ക്കടുത്താണ് കറണ്ട് ബില്ല് വരാറുള്ളതെന്നും  എന്നാൽ

ഫെബ്രുവരി മാസം വന്ന ബില്ല് 13625/- രൂപയാണ് എന്നും  അറിയിക്കുന്നു.

കൂടാതെ എല്ലാ മാസവും പരാതിക്കാരിയുടെ സഹോദരൻ  ഓൺലൈൻ

വഴിയാണ്   ബില്ല്  അടക്കാറുള്ളതെന്നും,  ആയതിനാൽ   ഫെബ്രുവരി

മാസം വന്ന ബില്ലും കൂടുതൽ ശ്രദ്ധിക്കാതെ അവർ ഓൺലൈൻ ആയി

അടച്ചിരുന്നു എന്നും അതിനാൽ ആ ബില്ല് സംബന്ധിച്ച് പരാതിയൊന്നും

KSEB  ഓഫീസിൽ  പരാതിക്കാരി  നൽകിയിരുന്നില്ല  എന്നും  തുടർന്ന്

അറിയിക്കുന്നു.  എന്നാൽ  ഏപ്രിൽ  മാസം  വന്ന  ബില്ല്  11,286/-

രൂപയായതിനാൽ  KSEB  ഓഫീസിൽ പരാതി അറിയിക്കുകയും തുടർന്ന്

മീറ്റർ തകരാറിലായതിനാൽ ആവറേജ്  ബിൽ ആണ് നൽകിയതെന്നും

ഫെബ്രുവരി, മാസത്തെ അസാധാരണമായ റീഡിംഗ്  കൂടി ഉൾപ്പെടുത്തി-

യിട്ടുള്ള  ആവറേജ്  ബില്ലാണ്   ഏപ്രിലിൽ  തനിക്ക്  നൽകിയത്  എന്നും

അധികൃതർ അറിയിച്ചു എന്ന് പരാതിക്കാരി  ബോധിപ്പിക്കുന്നു.   എന്നാൽ

ഫെബ്രുവരി മാസത്തെയും ഏപ്രിൽ മാസത്തെയും ബില്ല് പരാതിക്കാരിക്ക്

ലഭിച്ചിരുന്നില്ല എന്ന് പരാതിക്കാരി ചൂണ്ടിക്കാണിക്കുന്നു. ഫെബ്രുവരി മാസം

തനിക്കു  ലഭിച്ച  വലിയ  ബില്ലിനു  ശേഷം  എല്ലാ  ദിവസവും   റീഡിംഗ്

പരാതിക്കാരി  നോട്ട്  ചെയ്യാറുണ്ടെന്നും  തുടർന്ന്  ഏപ്രിൽ മാസം  KSEB

ഓഫീസിൽ  ചെന്നപ്പോൾ  അവരുടെ   റീഡിംഗും  തനിക്ക്  ലഭിച്ച

റീഡിംഗുമായി  താരതമ്യപ്പെടുത്തി   നോക്കിയപ്പോൾ  ഓഫീസിൽ നിന്നും

ലഭിച്ച  റീഡിംഗും  പരാതിക്കാരിക്ക്   ലഭിച്ച റീഡിംഗും തമ്മിൽ വ്യത്യാസം

ഉണ്ടായിരുന്നതായി  പരാതിക്കാരി  ബഹുമാനപ്പെട്ട  ഫോറത്തെ

അറിയിക്കുന്നു.  ആയതിനാൽ  ഇത്രയും  വലിയ  തുക  അടക്കുവാൻ

നിർവാഹമില്ലാത്തതിനാൽ ഫെബ്രുവരി,  ഏപ്രിൽ  മാസങ്ങളിലെ ബിൽ

തുക ഇളവ് ചെയ്തു  തരണമെന്ന് പരാതിക്കാരി ഫോറത്തോട് വിനീതമായി

അപേക്ഷിക്കുന്നു.

എതിർകക്ഷിയുടെ വാദം   :-  

 എതിർകക്ഷിയുടെ  കാര്യവിവരപത്രിക  പ്രകാരം  പരാതി-

ക്കാരിയുടെ  പേരിലുള്ള  ഏച്ചൂർ  ഇലക്ട്രിക്കൽ  സെക്ഷന്റെ  പരിധിയിൽ

വരുന്ന  ഗാർഹിക  കണക്ഷന്റെ  (കൺസ്യൂമർ  നമ്പർ  1166599020326)

ബില്ലിംഗ്  01.01.2025  ന്  TOD  ബില്ലിംഗ്  സമ്പ്രദായത്തിലേക്  മാറിയതായി

എതിർകക്ഷി  രേഖപ്പെടുത്തുന്നു.  ആയതിനാൽ  അന്നത്തെ  ഫൈനൽ

റീഡിംഗ്  25565  (T1-14470,  T2-4759,  T3-6336)  ആയിരുന്നു   എന്നും

അതിനുശേഷം  14.02.2025 ന്  റെഗുലർ  ബില്ല്  നൽകുകയും  അന്നത്തെ

റീഡിംഗ്  26367  (T1-14870,  T2-4837,  T3-6660)  ആയിരുന്നു  എന്നും

ഫോറത്തെ  അറിയിക്കുന്നു.  എന്നാൽ  10.04.2025  ന്  അടുത്ത  ബില്ല്

നൽകേണ്ട സമയത്ത് ഫൈനൽ റീഡിംഗ് 25959 (T1-14727, T2-4824, T3-

6408)  ആണ്  രേഖപ്പെടുത്തിയിട്ടുള്ളതെന്നും  ഇത്  14.02.2025  ന്

രേഖപ്പെടുത്തിയ റീഡിംഗിനേക്കാൾ താഴെയായതിനാൽ മീറ്റർ സ്റ്റാറ്റസ്

suspected  faulty  ആക്കി  ശരാശരി  യൂണിറ്റിനാണ്  ബില്ല്  നൽകിയത്

(ശരാശരി  യൂണിറ്റ്-1094  യൂണിറ്റ്)  എന്നും  എതിർകക്ഷി  വ്യക്തമാക്കുന്നു.

എന്നാൽ ഫെബ്രുവരി മാസത്തെ അമിത  ബിൽ കാരണമാണ് ശരാശരി

ഉപയോഗം  1094 യൂണിറ്റ്  വരാൻ കാരണമായത്  എന്നും പരാതിക്കാരി-

യുടെ മീറ്ററിൽ ഒരിക്കലും 26367 എന്ന റീഡിംഗ് രേഖപ്പെടുത്തിയിട്ടില്ലെന്നും

മാത്രമല്ല 14.02.2025  നു  ലഭിച്ച  അമിത  ബില്ലിനു  ശേഷം  പരാതിക്കാരി

ഓരോ  ദിവസവും  റീഡിംഗ്  രേഖപ്പെടുത്തിയിരുന്നതായും  പരാതിക്കാരി

ഓഫീസിൽ  അറിയിക്കുകയുണ്ടായി  കൂടാതെ  14.02.2025  ന്  നൽകിയ

ബില്ലും തെറ്റായ റീഡിംഗിന്റെ അടിസ്ഥാനത്തിലാണെന്നും വിദേശത്തുള്ള

മക്കൾ  പണം  അടച്ചതിനാലാണ്  പരാതിപ്പെടാതിരുന്നത്  എന്നും

പരാതിക്കാരി  അറിയിച്ചു.  ആയതിനാൽ   ഫെബ്രുവരി  മാസത്തെയും

ഏപ്രിൽ  മാസത്തെയും  ബില്ലുകളിലെ  പ്രശ്നങ്ങൾ  പരിഹരിച്ചുതരാൻ

പരാതിക്കാരി  ഓഫീസിൽ ആവശ്യപ്പെട്ടതായും എതിർകക്ഷി ഫോറത്തെ

അറിയിക്കുന്നു .  

കൂടാതെ  പ്രസ്തുത  മീറ്റർ  ടെസ്റ്റ്  ചെയ്യുന്നതിനായി  ഉപഭോക്താവ്

പണം അടയ്ക്കുകയും അപ്രകാരം മീറ്റർ ടെസ്റ്റ് ചെയ്യുകയും മീറ്റർ ടെസ്റ്റിംഗ്

ലബോറട്ടറി  TMR  കണ്ണൂർ ന്റെ റിപ്പോർട്ട്  പ്രകാരം  പ്രസ്തുത മീറ്റർ  faulty

ആണെന്ന്  അറിയാൻ  സാധിച്ചതായും  എതിർകക്ഷി   വ്യക്തമാക്കുന്നു

ആയതിന്റെ  റിപ്പോർട്ട്  {Exhibit  R1  (1-3)}  ബഹുമാനപ്പെട്ട  ഫോറത്തിനു

മുമ്പാകെ എതിർകക്ഷി ഹാജരാക്കുന്നു. 

ഫോറത്തിന്റെ ഹിയറിംഗ് നടപടി ക്രമങ്ങളുടെ സംഗ്രഹം  :-  

തുടർന്ന്  22.08.2025 ന്   രാവിലെ  തലശ്ശേരി  ഇലക്ട്രിക്കൽ  ഡിവിഷൻ

കോൺഫറൻസ്  ഹാൾ,  മിനി  വൈദ്യുതിഭവനത്തിൽ  വെച്ചു   നടന്ന

ഹിയറിംഗിൽ ഇരു കക്ഷികളും സന്നിഹിതരായിരുന്നു.  മീറ്റർ ടെസ്റ്റിംഗിന്

തങ്ങൾ  പണം  അടച്ചിട്ടില്ല  എന്നും  പുതിയതായി  മാറ്റി  വെച്ച  മീറ്റർ

കൃത്യമായി  പ്രവർത്തിക്കുന്നുണ്ട്  എന്നും  പരാതിക്കാരിയുടെ  പ്രതിനിധി

ബോധിപ്പിച്ചു. 

ഫെബ്രുവരി  മാസത്തെ  റീഡിംഗിനേക്കാളും  കുറവായാണ്

ഏപ്രിൽ  മാസത്തെ  റീഡിംഗ്  രേഖപ്പെടുത്തിയിരിക്കുന്നത്  എന്നും

ആയതിനാൽ ഫെബ്രുവരി മാസത്തിലെ റീഡിംഗ് കൃത്യതയുള്ളതല്ല എന്ന്

അനുമാനിക്കുന്നു എന്നും എതിർകക്ഷി അറിയിച്ചു.  ആയത് മീറ്റർ റീഡിംഗ്

രേഖപ്പെടുത്തിയതിലെ  പിഴവാണോ  അതോ  മീറ്റർ  കേടുവന്നതി-

നാലാണോ  (കണ്ണൂർ  TMR  മീറ്റർ ടെസ്റ്റിംഗ്  ലാബ് റിപ്പോർട്ടിലെ റിപ്പോർട്ട്

പ്രകാരം മീറ്റർ കേടാണ്)  എന്നത് വ്യക്തമല്ല.  മീറ്റർ ടെസ്റ്റിംഗ്  ലാബിലെ

ടെസ്റ്റ്  റിപ്പോർട്ടിൽ  രേഖപ്പെടുത്തിയിരിക്കുന്ന  റീഡിംഗും  ഫെബ്രുവരി

മാസത്തിൽ  രേഖപ്പെടുത്തിയിരിക്കുന്ന  റീഡിംഗിനേക്കാൾ   കുറവാണ്

എന്നും  എതിർകക്ഷി  തുടർന്നറിയിച്ചു.  മീറ്റർ  ടെസ്റ്റിംഗിന്  സെക്ഷനിൽ

നിന്നു തന്നെ ഏർപ്പാട് ചെയ്യുകയാണ് ഉണ്ടായത്.  

അവലോകനങ്ങളും കണ്ടെത്തലുകളും 

മേൽ പ്രസ്താവിച്ച കാര്യങ്ങൾ വിശകലനം ചെയ്തതിൽ നിന്നും ഫോറം

താഴെ പറയുന്ന നിഗമനങ്ങളിൽ എത്തിച്ചേർന്നിരിക്കുന്നു:

➢ 14.02.2025 ന്  രേഖപ്പെടുത്തിയ   റീഡിംഗ്  കൃത്യതയുള്ളതല്ല;
ആയതിനാൽ  10.04.2025  ന്  നൽകിയ,  മീറ്റർ സ്റ്റാറ്റസ്  suspected faulty
ആക്കി നൽകിയ,  ഫെബ്രുവരി മാസത്തെ റീഡിംഗ്  ഉൾപ്പെടുത്തിയിട്ടുള്ള
ശരാശരി യൂണിറ്റിന്റെ ബില്ലും കൃത്യതയുള്ളതല്ല.  

➢ മീറ്റർ കൃത്യതയുള്ളതല്ല എന്ന കണ്ണൂർ TMR മീറ്റർ ടെസ്റ്റിംഗ് ലാബ്
റിപ്പോർട്ട്  ഉള്ളതിനാൽ,  ഫെബ്രുവരി  മാസത്തിലെ  ബില്ലും  ഏപ്രിൽ

മാസത്തിലെ ബില്ലും  അതിനുമുമ്പുള്ള ശരാശരി ഉപഭോഗം കണക്കാക്കി
പുനർനിർണ്ണയിക്കേണ്ടതാണ്.  

➢ അമിത  ബിൽ  വരുന്ന  സാഹചര്യത്തിൽ  ലൈസെൻസിയുടെ
ഉദ്യോഗസ്ഥരും ഉപഭോക്താക്കളും  ജാഗ്രത  കാണിക്കേണ്ടതാണ്.  

 ആയതിനാൽ  മേൽ  പരാമർശിച്ച  അവലോകനങ്ങളുടെയും

കണ്ടെത്തലുകളുടെയും അടിസ്ഥാനത്തിലും,  ഇരുകക്ഷികളും ഫോറത്തിനു

മുമ്പാകെ  സമർപ്പിച്ച  രേഖകളുടെ  അടിസ്ഥാനത്തിലും  ഫോറം  താഴെ

പറയുന്ന തീരുമാനങ്ങളിൽ എത്തിച്ചേർന്നിരിക്കുന്നു.

തീരുമാനം   :  

1)  Con  No:1166599020326   ഉപഭോക്താവിന്   ലൈസെൻസി നൽകിയ
14.02.2025 ന്റെ റെഗുലർ ബില്ലും  10.04.2025  ന്റെ ശരാശരി ബില്ലും ഫോറം
ഇതിനാൽ റദ്ദ് ചെയ്യുന്നു.

2)  കേരള ഇലക്ട്രിസിറ്റി  സപ്ലൈ കോഡ്  2014  സെക്ഷൻ  125(1)  പ്രകാരം
2025  ഫെബ്രുവരി മാസത്തെയും  2025  ഏപ്രിൽ മാസത്തെയും ബില്ലുകൾ
ഈ  ഉത്തരവ്  കൈപ്പറ്റി  15  ദിവസത്തിനകം  എതിർകക്ഷി
പുനർനിർണ്ണയിച്ചു  നൽകേണ്ടതും, പരാതിക്കാരി ഫെബ്രുവരി മാസത്തിലെ
ബില്ലിലേക്കായി  അടവാക്കിയ തുക ആയതിലേക്ക്   വരവുവെക്കേണ്ടതും,
ബാക്കി  തുക ഉപഭോക്താവ്  അടവാക്കാൻ ഉണ്ടെങ്കിൽ ആയത്  പലിശ
രഹിതമായി  ഉപഭോക്താവിൽ  നിന്ന്  നിയമാനുസൃതം
ഈടാക്കേണ്ടതുമാകുന്നു.

പരാതി മേൽ പറഞ്ഞ പ്രകാരം തീർപ്പാക്കി ഉത്തരവാകുന്നു.

രണ്ടായിരത്തി ഇരുപത്തി അഞ്ചാമാണ്ട്  ആഗസ്റ്റ് മാസം  22-)0  തിയ്യതി.

            Sd/-                           Sd/-                            Sd/- 
                                                    
 ഫ്രാൻസിസ്. എ. സി,         രാജു  സി.കെ             സന്ധ്യാ ദിവാകർ   
       അംഗം (നിയമം)           അംഗം (ലൈസൻസി)               അദ്ധ്യക്ഷ           

   Endt.on CGRF-NR/OP 37  /  2025-26/199                            25/08/  2025  
     

അയയ്ക്കുന്നത്  :          
          
1. ശ്രീമതി. ആയിഷ  വി.പി,

}
ഫോറത്തിന്റെ മേൽ ഉത്തരവിൽ 
സംതൃപ്തനാവാത്ത പക്ഷം പരാതിക്കാരന് / 
പരാതിക്കാരിക്ക് ഈ ഉത്തരവ് ലഭിച്ച ്30 
ദിവസത്തിനകം ബഹു. ഇല.ഓംബുഡ്‌സ്മാൻ 
സമക്ഷം താഴെ കൊടുത്തിരിക്കുന്ന 
മേൽവിലാസത്തിൽ അപ്പീൽ 
സമർപ്പിക്കാവുന്നതാണ് :

ആയിഷാസ്, 
പുറയൻകോട്ട് പി.ഒ,   
ഏച്ചൂർ,   
കോളിൻമൂല,
കണ്ണൂർ-670591

(സ്പീഡ് പോസ്റ്റ് മുഖാന്തരം)         
സംസ്ഥാന ഇലക്ട്രിസിറ്റി ഓംബുഡ്‌സ്മാൻ, 
ഡി.എച്ച.്റോഡ്, ഫോർ ഷോർ റോഡ് 
ജംഗ്‌ഷൻ, ഗാന്ധി സ്ക്വയറിനു സമീപം, 
എറണാകുളം, കേരളം- 682 016.

( ഫോണ്‍  0484-  2346488)   

2.   അസിസ്റ്റന്‍റ് എക്സിക്യൂട്ടീവ് എഞ്ചിനീയര്‍, 
     ഇലക്ട്രിക്കല്‍ സബ്  ഡിവിഷന്‍, കെ.എസ്.ഇ.ബി ലിമിറ്റ‍‍‍‍ഡ്
     ഏച്ചൂർ, കണ്ണൂർ- ജില്ല. 

3.   അസിസ്റ്റന്‍റ് എഞ്ചിനീയര്‍,                                                                                    
     ഇലക്ട്രിക്കല്‍ സെക്ഷന്‍, കെ.എസ്.ഇ.ബി  ലിമിറ്റ‍‍‍‍ഡ്                                                    
     ഏച്ചൂർ, കണ്ണൂർ- ജില്ല. 

പകർപ്പ് സമര്‍പ്പണം    :  

1.  സെക്രട്ടറി, കെ.എസ്.ഇ.ബി ലിമിറ്റഡ്,
   വൈദ്യുതിഭവനം,തിരുവനന്തപുരം.

2.    ഡെപ്യൂട്ടി ചീഫ് എഞ്ചിനീയര്‍,
       TRAC, വൈദ്യുതിഭവനം,
       തിരുവനന്തപുരം.
      (ഇമെയില്‍ മുഖാന്തരം)                                                    
                         
                                                                                           Forwarded

                                                                          Sd/- 
                                                                    Chairperson         

